
     R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M
Nr. 35 datë 29.03.2018
PËR  MIRATIMIN E PROJEKTIT “BIBLIOTEKAT E LAGJEVE SI QENDRA MULTIFUNKSIONALE”

Në mbështetje të nenit 8 pika 2, nenit 9 pika 1/1.1, shkronja “b”, nenit 25, pikat 1 dhe 3 nenit 54, shkronja “k” dhe nenit 55, pikat 2 dhe 6, të ligjit nr. 139/2015 “Për vetëqeverisjen vendore”, ligjin nr. 7850, datë 29.07.1994 “Kodi Civil i Republikës së Shqipërisë” i ndryshuar, nenit 26 dhe nenit 28 të ligjit nr.8576, datë 03.02.2000  “Për bibliotekat në Republikën e Shqipërisë”, të ndryshuar, me propozimin e Kryetarit të Bashkisë Këshilli Bashkiak, 
V E N D O S I:

1. Të vendos në dispozicion të organizatave jofitimprurëse ambientet e bibliotekave të lagjeve për zhvillimin, stimulimin e ideve të reja dhe promovimin e tyre, sipas programit të shoqatës dhe udhëzuesit për zbatim, pjesë përbërëse e këtij vendimi. 

2. Përdorimin e hapësirës së Bibliotekave të Lagjeve nga organizatat jofitimprurëse me qëllim zhvillimin e aktiviteteve do të realizohet sipas programit të përcaktuar në marrëveshjen e bashkëpunimit nëpërmjet hartimit të një kalendari vjetor, pa dëmtuar dhe pa penguar në asnjë rast funksionimin parësor të bibliotekës.
3. Çdo shoqatë jofitimprurëse aplikon pranë Bashkisë së Tiranës, nëpërmjet formularit të aplikimit, sipas Aneksit nr. 1, që i bashkëlidhet dhe është pjesë përbërëse e këtij vendimi.

4. Mënyra dhe kushtet e shfrytëzimit të bibliotekës përcaktohen në marrëveshjen tip të bashkëpunimit midis Bashkisë Tiranë dhe shoqatës përkatëse, sipas Aneksit nr. 2 bashkëlidhur këtij vendimi dhe që është pjesë përbërëse e tij.

5. Shoqata që përzgjidhet për përdorimin e hapësirës të Bibliotekave të Lagjeve duhet të garantojë me shpenzimet e veta mirëmbajtjen e ambienteve të bibliotekës, si dhe shërbimin e pastrimit, gjatë kohës që do të zhvillohen takimet si dhe mbulimin e shpenzimeve për pagesat në e ujin, energjisë elektrike dhe shërbimin e internetit.

6. E drejta për shërbim dhe informacion bibliotekar nuk duhet të pengohet në asnjë rast për të gjithë përdoruesit e bibliotekave.

7. Ngarkohet Kryetari i Bashkisë ose personi i autorizuar prej tij, për negocimin dhe nënshkrimin e marrëveshjes së bashkëpunimit.
8. Ngarkohet Drejtoria e Përgjithshme e Promovimit të Qytetit dhe Njësia Administrative përkatëse për monitorimin e veprimtarisë së Shoqatës në Bibliotekat e Lagjeve, dhe përgatitjen e një raport mujor për këtë qëllim.

9. Për zbatimin e këtij vendimi ngarkohet Drejtoria e Përgjithshme Juridike e Aseteve dhe Licencimit, Drejtoria e Përgjithshme e Promovimit tё Qytetit dhe Njësitë Administrative.

Ky vendim hyn në fuqi sipas përcaktimeve të pikës 6 të nenit 55 të ligjit Nr. 139/2015 për “Vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë. 
K R Y E T A R

